Darlleniadau Dramatig

Stori am ddafad aeth ar goll 
Luc 15: 1-7
Llefarydd
Roedd rhai oedd yn casglu trethi i Rufain, a phobl eraill oedd yn cael eu hystyried yn ‘bechaduriaid', yn casglu o gwmpas Iesu i wrando arno. Ond roedd y Phariseaid a’r arbenigwyr yn y Gyfraith yn cwyno a mwmblan:

Pharisead
Mae'r dyn yma’n rhoi croeso i bobl sy’n ‘bechaduriaid’!  

Arbenigwr yn
Mae hyd yn oed yn bwyta gyda nhw!

Y Gyfraith

Llefarydd
Felly dyma Iesu'n dweud y stori yma wrthyn nhw:

Iesu
Dychmygwch fod gan un ohonoch chi gant o ddefaid, a bod un ohonyn nhw wedi mynd ar goll. Oni fyddai’n gadael y naw deg naw ar y tir agored ac yn mynd i chwilio am y ddafad aeth ar goll nes dod o hyd iddi? A phan mae'n dod o hyd iddi mae mor llawen!  Mae'n ei chodi ar ei ysgwyddau ac yn mynd adre. Wedyn mae'n galw ei ffrindiau a'i gymdogion draw, ac yn dweud wrthyn nhw, ‘Dewch i ddathlu; dw i wedi dod o hyd i'r ddafad oedd wedi mynd ar goll.' 


Wir i chi, dyna sut mae hi yn y nefoedd – mae mwy o ddathlu am fod un pechadur wedi troi at Dduw nag am naw deg naw o bobl sy’n meddwl eu bod nhw’n iawn a dim angen newid!

